
§ 37 nr. 162_2018 naapertorlugu apeqqutigineqgartunut akissut

Qujanaq apeqqutigisannut.

1. Nunatsinni cannabis olie kraeftertunut nakorsaatitut atuutinneqgalernissaa
ganoq isumagarfigaassiuk?

Ullumikkut immikkut tunniussinissamut akuersissut atorlugu Kalaallit Nunaanni cannabis
nakorsaatitut nakorsanit atugassanngortissallugu periarfissaqgareerpoq. Cannabis
nakorsaat nakorsanit atugassanngortitaq ilaatigut kraeftimik nappaateqartunut
tapertaliullugu anniarunnaarsaatitut, nakorsaatinik allanik katsorsaaneq naammattumik
sunniutaarukkaangat atornegartarpoq. Tamaallaat suliassaqarfinni nakorsaanerit
aamma nunap immikkoortuini nakorsaanerit cannabis katsorsaatitut
atugassanngortissinnaavaat.

2. Peqqissutsimut naalakkersuisoqarfik qanoq pilersaaruteqarpa tamatuminnga
tunngatillugu?

Peqgissutsimut llisimatusarnermullu Naalakkersuisogarfiup aamma Kalaallit Nunaanni
Peqqinnissaqarfiup kraeftimik nappaatilinnik katsorsaasarnermi ilisimatusarneq
malinnaavigaat. Maannakkut ilisimatusarnikkut paasisat nakorsaat cannabis atorlugu
kraeftimik nappaatillit katsorsarneqgarsinnaanerannut paatsuugassaanngitsumik
uppernarsaataasinnaasut pigineganngillat, taamaammat nakorsaat cannabis allatut
nakorsaasersuutissatut naatsorsuutigineganngilaq. Kisiannili nakorsaat cannabis
anniarunnaarsaalluni katsorsaanermut tapertaliullugu atorneqartarpoq.

Tamakkununnga uiggiullugu erseqqissarneqgarsinnaavoq Kalaallit Nunaanni
Peqqinnissaqarfik nakorsaatit nutaat katsorsaariaatsillu pillugit Rigshospitalimit
kaammattuutinik isumalluutegartarmat. Cannabisip nakorsaatitut atugaanera
eqqgarsaatigalugu tamanna allaanerunngilaq. Naalakkersuisut maanna cannabis
nakorsaatitut ukiuni sisamani misiliutitut ingerlanneqartoq malinnaavigaat, tassani
napparsimasut cannabis nakorsaatitut kissaatigippassuk nakorsamit naliliineq
tunngavigalugu katsorsartissinnaallutik. Misileraanermi inernerit kiisalu
Sundhedsstyrelsemiit Rigshospitalimiillu innersuussutit Kalaallit Nunaanni nakorsaatitut

cannabis tunngaviusumik tunniunneqartarnera allanngortinnissaanut
sunniuteqarsinnaavoq.

